
Vishvarupaprakatanam

ವಿಶ್ವರೂಪಪ್ರಕಟನಂ

ಸಂಪೂರ್ಣಾಕಾರಬೋಧಸ್ತವ ಖಲು ಗಮಿತೋಮೋಕ್ಷ ಇತ್ಯಾತ್ಮವಿದ್ಭಿಃ
ತತ್ಪಾದಂ ತೇ ಪದಾಬ್ಜಂ ಮುರಹರಭುವನಾಕಾರಮಿತ್ಯಾಗಮೋಕ್ತಂ .

ತಸ್ಮಾನ್ಮೋಹೋಪಶಾಂತ್ಯಾ ತದುಪರಿ ಭಗವನ್ ಲಬ್ಧುಮೇವಾಮೃತತ್ವಂ
ಭೂಮನ್ ಪಾದಾಂಬುಜಾತಂ ತವ ಮುನಿತತಿಭಿರ್ಮೃಗ್ಯತೇ ಯುಕ್ತಮೇತತ್ .. 1..

ಸರ್ವಾನ್ ಲೋಕಾನ್ ಸ್ವಸಂಗಾದ್ದುರಿತಗುರುಭರಾತ್ಪಾವಯಂತ್ಯಾಃ ಪ್ರಕಾಮಂ
ಸ್ವರ್ಧುನ್ಯಾಸ್ತೇ ಪದಾಬ್ಜಂ ಕಿಲ ಭವತಿ ಭವಸ್ಥಾನಮಾಶ್ಚರ್ಯಧಾಮ .

ಕ್ಷಂತವ್ಯಪ್ರಾರ್ಥನಾಯಾಂ ಪದಪತನಮಿವ ಶ್ರೇಯ ಅನ್ಯನ್ನ ಚಾಸ್ತಿ
ನತ್ಯರ್ಥಶ್ಚಾಪಿ ಪೂರ್ಣಃ ಪದಭಜನವಿಧೇಸ್ತತ್ಪದಾಬ್ಜಂ ವಿಶಿಷ್ಟಂ .. 2..

ವಿಜ್ಞಾನಂ ಜಾಯಮಾನಂ ಶ್ರುತಿಶಿಖರಗಿರಾಂ ತತ್ತ್ವಮಸ್ಯಾದಿವಾಕ್ಯಾತ್
ತದ್ವಾಕ್ಯಾರ್ಥಪ್ರತೀತಿಂ ಪ್ರಥಮತರಮಪೇಕ್ಷೇತ ಸಾ ತತ್ಪದಾರ್ಥಂ .

ಪಾದಂ ತೇ ಯತ್ಸಮಸ್ತತ್ರಿಭುವನಮಯಮಿತ್ಯೂರ್ಧ್ವತಶ್ಚಾಮೃತತ್ವಂ
ತತ್ತ್ವಂ ರೂಪೌ ಮುರಾರೇ ತವ ಪದಕಮಲಂ ತ್ವಂ ಪದಾರ್ಥಸ್ತದನ್ಯತ್ .. 3..

ಧೀರಃ ಕಶ್ಚಿನ್ಮನೀಷೀ ಶಿಖರಮುರುಸಮಾರೋಢುಕಾಮಃ ಪದಾಭ್ಯಾಂ
ಸೋಪಾನಾನಾಂ ಪದಾನಿ ಕ್ರಮಮನು ಸ ಪುಮಾನ್ ಲಂಘಯನ್ನೇವಯಾತಿ .

ಪ್ರಾಥಮ್ಯೇನ ತ್ವದಂಘ್ರಿಂ ಭಜತ ಉರುಪದಂ ಲಭ್ಯತೇ ಹಿ ಕ್ರಮೇಣ
ತತ್ಪಾದಾಬ್ಜಂ ಪ್ರಪನ್ನೋ ವಿಹರತಿ ಭವತೋ ಧಾಮ್ನಿ ಹೃದ್ಯೇನ ವದ್ಯೇ .. 4..

ಸೌಧನ್ಯಾಧಾರಭೂಮಿಃ ಕಥಮಿವ ತದವಸ್ಥಾಪನೇ ಹೇತುಭೂತ-
ಸ್ತದ್ವದ್ದೇವ ತ್ವದಂಘ್ರಿಸ್ತವ ಶುಭವಪುಷೋ ಧಾರಣೇ ಮೂಲಭೂತಃ .
ತದ್ಭೋ!ಸಂಸಾರಭೀತಿಪ್ರಶಮನನಿಪುಣಂ ಸ್ವರ್ಗಗಂಗಾಮರಂದಂ
ದೇವ ತ್ವತ್ಪಾದಪದ್ಮಂ ಸುಬಹು ವಿಜಯತೇ ಸಚ್ಚಿದಾನಂದಸಾರಂ .. 5..

ದ್ವೈತಂ ಮಿಥ್ಯೇತಿ ತತ್ತ್ವಂ ತದಿತರದನಘಂ ಬಹ್ವಸತ್ಯಂ ತತಸ್ತ್ವಂ
ಮಾತರ್ದ್ವೈತೇ ವಿಮುಗ್ಧಾ ಮಮ ಕಿಲ ಮಹಿತಾಂ ನೈವ ಜಾನಾಸಿ ಭೂತಿಂ .

ಸೋಽಹಂ ವೈ ವಾಸುದೇವಸ್ತವ ಸುತಪದವೀಂ ಪ್ರಾಪ್ತವಾನಪ್ಯಹೋ ತೇ
ಮೋಹಃ ಕೋವೇತಿ ಚೇಷ್ಟಾ ವಿಲಸಿತವಚಸಾ ದ್ವ್ಯಂಗುಲೋನೋ ಬಭಾಸೇ .. 6..

ಶುದ್ಧಂ ಧಾಮಾಂಬ ತತ್ತ್ವಂ ತದಿತರಮಲಿನಸ್ವಾಂತಮೂಢಾಭಿಗಮ್ಯಂ
ನೈವೇತೀವ ಪ್ರಜೇಶಾಂ ಕಲುಷಿತಹೃದಯಾಮೀರ್ಷ್ಯಯಾ ಬದ್ಧುಕಾಮಾಂ .

ವಿಶ್ವರೂಪಪ್ರಕಟನಂ

ಶ್ರಾಂತಾಂ ನಷ್ಟೋರುಮೋಹಾಂ ಯದುಪತಿರನುಶಾಸನ್ ಬಭೌ ದ್ವ್ಯಂಗುಲೋನಃ
ಕಾರುಣ್ಯಂ ನಷ್ಟಮೋಹೇ ಕಿಲ ಲಸತಿ ಹರೇಸ್ಸತ್ಯನಿಷ್ಠೇ ಸುಭದ್ರೇ .. 7..

ಆತ್ಮಾನಾತ್ಮಾವಿವೇಕಾತ್ಕಲುಷಿತಧಿಷಣಂ ದೇವ್ಯಹಂ ದೇವದೇವೇ
ಮಾಯಾಪಾಶೇನ ಗಾಢಂ ಭವಗಹನಪಥೇ ಸನ್ನಿಬದ್ಧ್ಯ ಕ್ಷಿಪಾಮಿ .

ತಂ ಮಾನಂತಂ ಕಥಂ ವಾ ದಧಿಮಥನಗುಣೇನಾಪ್ರಮೇಯಂ ನಿಬದ್ಧುಂ
ಮೋಹಸ್ತೇ ತತ್ತ್ವಬೋಧಾದ್ವಿಲಯಮುಪನಯಾಮ್ಯೇಷ ಗೃಹ್ಣೀಷ್ವ ಕಾಮಂ .. 8..

ತೌ ದ್ವೇಷೌ ನರಸ್ಯ ಪ್ರಥಮತರರಿಪೂ ತತ್ಕೃತಾ ಘೋರದುಃಖ-

ಪೀಡಾ ಸಂಸಾರವಾರ್ಧೌ ತದಿಹ ಕಿಲ ತಯೋರ್ನೈವ ಗಚ್ಛೇದ್ವಶತ್ವಂ .

ತಾಭ್ಯಾಂ ಮುಕ್ತೋ ಹಿ ಭಕ್ತಃ ಪ್ರಭವತಿ ಪುರುಧಾ ಸಂತಮೀಶಂ ಹರಿಂ ಮಾ-
ಮಿತ್ಯೇವಂ ದ್ವ್ಯಂಗುಲೋನಃ ಸ್ವಯಮುಪದಿಶತೀವಾತ್ರ ನಾಟ್ಯಂ ಚಕಾರ .. 9..

ಯೋ ವಾ ದುಃಖಂ ಸುಖಂ ವಾ ಜಯಮಪಜಯಮಪ್ಯಾಯಮಂಬ ವ್ಯಯಂ ವಾ
ಶೀತಂ ವೋಷ್ಣಂ ಸಖಾಯಂ ತದಿತರಮಪಿ ವಾ ಸಂಪದಂ ವಾಽಽಪದಂ ವಾ .

ಧ್ಯಾಯನ್ ಸಾಮ್ಯೇನ ನಿತ್ಯಂ ಪ್ರಶಮಿತನಿಖಿಲದ್ವಂದ್ವಧರ್ಮೋ ಭವೇದ್ವಾ
ತದ್ವಶ್ಯೋಽಹಂ ಭವೇಯಂ ನ ತು ವಿಷಮಮತೇರಿತ್ಯಶಂ ದ್ವ್ಯಂಗುಲೋನಂ .. 10..

ಮೃತ್ಸ್ನಾಮತ್ಸೀತಿ ಮಾತುರ್ವಚನಮುಪನಿಶಮ್ಯೈವ ದೇವಃ ಪ್ರಕಾಮಂ
ವಕ್ತ್ರಂ ವ್ಯಾದಾಯ ಲೋಕಂ ಸಕಲಮಪಿ ವಿಭುರ್ದರ್ಶಯಾಮಾಸಮೋದಾತ್ .

ಕುಕ್ಷೌ ಮೇ ಭೂತಜಾಲಂ ನಿಖಿಲಮಪಿ ವಸತ್ಯೇವ ಕಿಂ ತನ್ಮೃದಾ ಮೇ
ಭುಕ್ತೇನಾಪೀತಿ ದೇವಃ ಸ್ವಕಮಹಿಮಭರಂ ನಾಟ್ಯತಸ್ಸುವ್ಯನಕ್ತಿ .. 11..
ಬಾಲಾಃ ಕಾಮಂ ಮಮೇದಂ ವಿಲಸಿತಮಧಿಕಶ್ರದ್ಧಯಾ ಪಶ್ಯತೇತಿ
ಮೃತ್ಸ್ನಾಮಾದಾಯಮೋದಾತ್ಸರಭಸಮಹಹೋ ಭುಕ್ತವಾನ್ ಗೋಪಬಾಲಃ .
ಸರ್ವಂ ಲೋಕಂ ಯುಗಾಂತೇ ಸಗಿರಿವನನದೀಸಾಗರಾರ್ಕೇಂದುತಾರಂ
ಸಾಮೋದಂಖಾದತೋಮೇ ಕಿಯದಿದಮಿತಿತಾನ್ಯೋಽಜಗಾದ್ದೇವದೇವಃ .. 12..
ಪ್ರಾಯೋ ಬಾಲಯಥೇವ ಸ್ವವಿಹೃತಿಶರಣಾಃ ಪಾಂಸುಪಂಕಾದಿಲೀಲಾ-
ಮೃದ್ಭಕ್ಷಾಸ್ತದ್ವದೀಶಃ ಕಪಟನರವಪುರ್ಮಾಯಯಾಮೋಹಯಂಸ್ತು .
ಮೃತ್ಸ್ನಾಂ ಖಾದನ್ ಸ್ವಮಾತುಸ್ಸ್ವಕಶಿಶುಧಿಷಣಾದೂಷಿತಾಯಾಃ ಪ್ರಬೋಧಂ
ಕರ್ತುಂ ವಕ್ತ್ರೇ ಮುಕುಂದಸ್ಸಕಲಭುವನಮಪ್ಯಾಶು ಸಾಕ್ಷಾಚ್ಚಕಾರ .. 13..

ಜಾಯಂತೇ ಸರ್ವಭೂತಾನ್ಯಪಿ ನಿಖಿಲಗುರೋರ್ಮತ್ತ ಏತಾನಿ ಜೀವ-

ನ್ತ್ಯಂತೇ ಮಯ್ಯೇವಯಾಂತಿ ಪ್ರಲಯ ಇತಿ ವಿದಂ ಸ್ವಸ್ಯ ನಾಟ್ಯೇನ ಕುರ್ವನ್ .

ಮದ್ಭಕ್ತಾ ಮರ್ತ್ಯಭಾವಂ ಮಮ ಕಿಲಮನಸಾ ವಿಸ್ಮರಂತೋ ಭಜಧ್ವಂ
ಶಂಕಾ ಚೇತ್ಸ್ಯಾಜ್ಜನನ್ಯೈ ಮಮಮುಖಕುಹರೇ ದರ್ಶಿತಂ ಚಿಂತಯಂತು .. 14..

ತರ್ಹ್ಯೇವಾಹಂಪ್ರಕಾಶೋ ದುರಿತತತಿಮಹಂ ನಾಶಯಾಮ್ಯೇವ ಶಕ್ತ್ಯಾ .
ನಾಹಂ ಮರ್ತ್ಯೋ ಮಹೇಶಃ ಕಿಲ ಮಯಿ ಕಲಿಲಂ ಮಾ ಕುರುಧ್ವಂ ಜನಾ ಇ-

ತ್ಯಂಬಾಯಾ ವಿಶ್ವರೂಪಪ್ರಕಟನಸರಣಿಂ ಬೋಧಯಾಮಾಸ ದೇವಃ .. 15..
ಇತಿ ವಿಶ್ವರೂಪಪ್ರಕಟನಂ ಸಂಪೂರ್ಣಂ .

